MÜHAZİRƏ 12
 Standartlaşdırma və ekologiya
Plan: 
1. Əlverişsiz ekoloji halların yaranmasının əsas səbəbləri.

2. Ekologiya sahəsində qəbul olunmuş direktivlər

3. "Ekoloji idarəetmə" texniki komitəsi

4. Ekololi effektivlik.

Təsərrüfat fəaliyyətində dövlətin iştiraketmə xarakterinin dəyişməsi, dövlət əmlak payının azalması  yüksək   iş aktivliyi üçün iqtisadi şərait yaratmışdır. Bu halda ətraf mühitin və ekoloji təhlükəsizliyin saxlanılması, təbiətin qorunması sahəsində dövlətin idarəetmə və nəzarət sistemlərinin fəal işləməsinin qarantı olan dövlətin məsuliyyəti çox böyükdür. Bazar mexanizmləri ilə dövlət nizamlama tədbirləri  təsərrüfat  fəaliyyəti  subyektlərinin ətraf mühitə və təbii resurslara ehtiyatla yanaşmaq üçün iqtisadi stimullar formalaşdırmalıdır. 

Dövlətdə əlverişsiz ekoloji halların yaranmasının əsas səbəbləri aşağıdakılar ola bilər:

· Iqtisadiyyatın  effektiv  inkişafı (xammalın böyük həcmdə hasili, çox-komponentli xammal növləri resurslarının emal sistemlərinin olmaması, istehsal və məişət tullantılarının emalı, zərərsizləşdirmə və məhv olunma sistemlərinin işlənməməsi) ;

· Xalq təsərrüfatının deformasiya olunmuş strukturu (ekosistemləri həddindən artıq yükləyən, təbiəti istismar edən istehsalatçılar);

· Texniki sistemlərin qeyri- etibarlılığı (zamanın tələblərinə cavab verməməyi), yüksək ekoloji risklə işləyən müəssisələrdə ixtisaslı kadrların çatışmamağı);

· Təbiəti qoruyan avadanlığın qeyri- effektiv və köhnə olması;

· Sənaye rayonlarında və şəhərlərdə "çirkli" istehsal konsepsiyasının       mövcudluğu;

· Ekoloji məsələləri tam şəkildə nəzərə almayan istehsal effektivliyini qiymətləndirən sistemin mükəmməl olmaması;

· Təbiəti qoruma fəaliyyətinin ekoloji nizamlama sisteminin olmaması;

· Ekoloji təhsil sisteminin inkişaf etməməsi.

Ekoloji standartlaşdırma  beynəlxalq və milli standartlaşdırma təşkilatlarının fəaliyyyətində getdikcə daha mühüm rol oynayır. 

Standartlar təbiətin qorunması və ehtiyatların istifadə olunmasında müna-sibətlərin tənzimləmə vasitəsi kimi daha çox istifadə olunur. 

Standartlar ətraf mühitin keyfiyyətinin idarə edilməsi vasitəsidir.

Beynəlxalq ictimaiyyət ətraf mühitin qorunması sahəsində böyük işlər görür. Məsələn, Avropa Şurasında ekologiya sahəsində 90-dan çox direktivlər qəbul edilmişdir. Avropa Şurasının  ekologiya sahəsindəki direktivləri bu təşkilatın ətraf mühitin  qorunması  üzrə  baş  siyasəti – suyun keyfiyyəti, havanın keyfiyyəti, istehsal riskləri və biotexnologiya, tullantılar, səslərdir. 

Avropa Şurasının baş siyasətinə aid direktivlər sənayedə çirklənmələrə nə-zarətin qiymətləndirilməsi, ətraf mühitin qorunması üzrə Avropa Agentliyinin yaradılması, nəzarət və informasiya təminatı şəbəkələrinə istiqamətləndirilmişdir. Su haqqında direktivlər çayların , direktivlərin və digər su hövzələrinin mühafizəsi problemlərini, içməli suyun keyfiyyəti məsələləri, su hövzəsində bəzi təhlükəli maddələrin artması, şirin suyun keyfiyyəti və digər problemləri əhatə edir.

Havanın mühafizəsi və sənaye riskləri üzrə direktivlər bəzi təhlükəli maddələrin istifadə olunmasına, təhlükəli kimyəvi maddələrin idxal- ixracına, havada bəzi təhlükəli maddələrin (asbest, qurğuşun və s.) olmasına məhdudiyyətlər müəyyən edir. 

Tullantılara aid problemlər üzrə direktivlər şəhər şəraitində tullantı sularının təmizlənməsinə, zibil yandırma qurğularından çıxan çirklərdən hava mühitinin qorunmasına, təhlükəli maddələrin nəqlinə nəzarətə dair tələbləri müəyyən edir. 

Səslərin məhdudlaşdırılması üzrə direktivlər müxtəlif avadanlıq, sənaye qurğuları, məişət cihazları, təyyarələr, avvtonəqliyyat tərəfindən yaranan səslərin səviyyəsini normallaşdırır.

Ekoloji standartlaşdırmanın vacib aspektlərindən biri də sənaye və istehlak tullantılarının istifadə edilməsi, zərərsizləşdirilməsi və ya təkrar emaldır. Mütə-xəssislərin hesablamalarına görə bəşəriyyət tarixində xammalın təyinatına görə istifadə olunması  5%-dən çox olmamışdır. Onun 20%-ə yaxın hissəsini sənaye tullantıları və 70%-dən çoxunu digər tullantılar təşkil edir. 

Tullantılarının istifadə edilməsi problemlərinin həllinə dünyada böyük həcmli işlərin aparılması  "ikinci geologiyanın" yaranmasına təkan verdi, çünki tullantıların bir hissəsi resurs tərkibli sayılır. 10- 20% resinklingin (yəni təkrar emal və istifadə olunmanın) payına düşür. Poliqon anbarlarında yığılma və məhv olunmaya 80% düşür. Ona görə də bu sahədə mövcud olan bir çox məsələlərin daxilində tullantılarının istifadə edilməsinin strateji proqramının normativ bazasının yaradılması üçün standartlar işlənməlidir.

Sənaye cəhətdən inkişaf etmiş ölkələrdə direktivlərə, milli standartlara. zərərsizləşdirmə və məhv edilməyə, basdırma və tullantıların emalına yönələn konkret tədbirlərə əsaslanan dövlət proqramları həyata keçirilir. Qanunlar və qanunverici müddəalar ətraf mühiti tullantılarla çirkləndirən istehsalçılara hüquqi məsuliyyət müəyyən edir. Tullantıların utilizasiyası üzrə normativ sənədlərin yaradılması təhlükəli tullantıların aşkar olunması üçün xüsusi olaraq vacib sayılır. 

Ekostandartlaşdırmada İSO təşkilatının xüsusi rolu vardır. 1953-cü ildə təşkilatın strukturunda "Ekoloji idarəetmə" adlı texniki komitə yaranmışdır. Komitənin fəaliyyətinə aşağıdakı aspektləri daxil etmək olar:

 -Ekoloji idarəetmə sisteminin yaradılması;
 -Ekoloji audit;
 -Ekoloji markalama;
 -Ekolojilik xarakteristikalarının qiymətləndirilməsi.

Texniki komitənin işinin nəticəsi olaraq 14000 seriyalı beynəlxalq standartların qəbul olunmasını göstərmək olar. İSO 14000 seriyalı standartların əsasını İSO 1401 "Ətraf mühitin qorunması sahəsində idarəetmə sistemi. İstifadə olunma üzrə rəhbərlik" standartı və İSO 14004 "Ətraf mühitin qorunması sahəsində idarəetmə sistemi. Prinsiplər, sistemlər və əlaqədar texnologiyalar üzrə ümumi rəhbərlik" standartı təşkil edir. Normativ standartlar ətraf mühitin qorunması üzrə tədbirlərin idarəetmə sistemlərinə tələbləri müəyyən edir. 

Standartlar universal olaraq iqtisadiyyatın dövlət və xüsusi sektorlarda istehsal və xidmətlər sahəsində istifadə oluna bilər. Standartlarda göstərilən ətraf mühitin qorunmasının idarə edilməsi üsulları sərt reqlamentləşdirilməyib və şəraitdən aslı olaraq müəyyən qədər fərqli ola bilər.

Ətraf mühitin idarə olunmasına yönəlmiş standartlar təşkilatları (müəssisələri) ətraf mühitin idarə edilmə sisteminin effektiv elementləri ilə təchiz etmək üçün yaradılmışdır və bunlar inzibati idarəetmənin digər elementləri ilə birləşdirilərək təşkilatın ekoloji və iqtisadi məqsədlərinə nail olmalarına köməklik göstərirlər.

Təşkilatın ekoloji effektivliliyinin anlanılması, həyata keçirilməsi və yük-səldilməsi ilə ətraf mühitə daha çox təsir göstərən fəaliyyət, məhsul və xidmət elementlərinin effektiv idarə olunmasına zəmin yarada bilər. 

Ekoloji effektivliyin qiymətləndirilməsi təşkilatın daxili idarəetmə prosesi olaraq onun keçmiş və hal- hazırki ekoloji effektivlik göstəricilərini seçilmiş ekoloji effektivlik meyarları ilə müqayisə etməklə həyata keçirilir. 

Öz növbəsində ekoloji effektivlik göstəricilərini iki kateqoriyaya ayırmaq olar:

· Ekoloji effektivlik göstəriciləri;

· ətraf mühitin vəziyyətinin göstəriciləri;


  Ekoloji effektivlik göstəricilərini isə öz növbəsində iki yerə bölmək olar:

1. idarəetmə effektivliyinin göstəriciləri (ekoloji effektivliyə təsir göstərmək    məqsədilə təşkilatın rəhbərliyi tərəfindən göstərilən cəhətlər haqqında informasiyanı təmin edən);
2. fəaliyyət effektivliyi göstəriciləri (təşkilatın fəaliyyətinin ekoloji effektivliyi üzrə informasiyanı təmin edən);

İdarəetmə effektivliyinə isə aşağıdakı göstəriciləri daxil etmək olar:

· həyata keçirilmiş məqsəd və plan göstəricilərinin sayı;

· çirklənmələrin qarşısını alan həyata keçirilmiş tədbirlərin sayı;

· ekoloji proqramlarda iştirak edən işçilərin sayı;

· ekoloji effektivliyin yaxşılaşdırılması üzrə konkrekt proqramla hazırlanmış məmulatların sayı v s.


Fəaliyyət effektivliyi göstəricilərindən isə aşağıdakıları göstərmək olar:

· məhsul vahidinə istifadə olunan materialların miqdarı;

· yenidən emal olunan, resiklləndirilən və təkrarən istifadə olunan xammalın miqdarı;

· təkrar istifadə olunan suyun miqdarı;

Ətraf mühitin vəziyyətinin göstəricilərinə isə aşağıdakıları göstərmək olar:

1. konkrekt çirkləndiricilərin atmosfer havasında qıtlığı;

2. yeraltı və yerüstü suların tərkibindəki çirkləndiricilərin qıtlığı;

3. işçilərin və əhalinin arasında yayılan spesifik xəstəliklərin sayı və s.

Şirkətlər ekoloji idarəetmə ilə sosial məsuliyyətli marketinq konsepsiyası arasındakı əlaqəyə xüsusi diqqət yetirilməlidir. Cəmiyyətdə ətraf mühitin qorunması və ekoloji təmiz mallara ehtiyac artdıqca, onun uzuzmüddətli rifahına yönələn fəaliyyət də güclənir.

